
Հարգելի պարոն Աբրահամյան

Ձեզ ենք ներկայացնում Հայաստանի Հանրապետության կառավարության եզրակացությունը Հայաստանի Հանրապետության Ազգային ժողովի պատգամավոր Հրանտ Բագրատյանի՝ օրենսդրական նախաձեռնության կարգով ներկայացրած «Բնապահպանական և բնօգտագործման վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (Պ-058-24.08.2012-ՏՀ-010/0) վերաբերյալ:
1. Ըստ նախագծի տեղեկանք-հիմնավորման` 2011թ. դեկտեմբերյան օրենսդրական փոփոխությունները 2012թ. ոչ մի էական արդյունք չեն տվել, որի պատճառներից մեկը օրենքով ռոյալթիի դրույքաչափի որոշման համար սահմանված բանաձևն է: 
Այդ կապակցությամբ հայտնում ենք, որ 2012թ. հունվարի 1-ից ուժի մեջ են մտել «Ընդերքի մասին» Հայաստանի Հանրապետության նոր օրենսգիրքը և «Բնապահպանական և բնօգտագործման վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին» 28.11.2011թ. ՀՕ-284-Ն օրենքը, ուժը կորցրած է ճանաչվել «Ընդերքն օգտակար հանածոների շահագործման նպատակով ուսումնասիրության և արդյունահանման համար տրամադրելու (կոնցեսիայի) մասին» 05.11.2002 թվականի ՀՕ-440-Ն օրենքը (որով սահմանված էին մետաղական օգտակար հանածոների արդյունահանումից վճարվող ռոյալթիները): «Բնապահպանական և բնօգտագործման վճարների մասին» Հայաստանի Հանրապետության օրենքով ռոյալթին սահմանվել է որպես արդյունահանված մետաղական օգտակար հանածոների և դրանց վերամշակման արդյունքում ստացված արտադրանքի իրացման համար բնօգտագործման վճարի տեսակ, որը Հայաստանի Հանրապետության մետաղական օգտակար հանածոների հանքավայրեր շահագործող և (կամ) մետաղի խտանյութ արտադրողների համար փոխարինելու է պինդ օգտակար հանածոների մարված պաշարների համար բնօգտագործման վճարին և մետաղական օգտակար հանածոների արդյունահանումից վճարվող ռոյալթիներին:
«Բնապահպանական և բնօգտագործման վճարների մասին» Հայաստանի Հանրապետության օրենքի 13.6-րդ և 13.7-րդ հոդվածներին համապատասխան` ռոյալթիի հաշվետու ժամանակաշրջան է համարվելու յուրաքանչյուր տարին (2012 թվականից սկսած): Ռոյալթի վճարողները յուրաքանչյուր հաշվետու տարվա (առաջին անգամ 2012 թվականի) համար, մինչև հաշվետու տարվան հաջորդող տարվա (առաջին անգամ 2013 թվականը) ապրիլի 15-ը ներառյալ ռոյալթիների հաշվարկ-հաշվետվությունները պետք է ներկայացնեն հարկային մարմին: Միաժամանակ, օրենքի 13.8-րդ հոդվածին համապատասխան (հաշվի առնելով «Բնապահպանական և բնօգտագործման վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՕ-284-Ն օրենքի 6-րդ հոդվածով սահմանված անցումային դրույթները), մինչև.2012 թվականի հունվարի 1-ը գործող օրենսդրությանը համապատասխան ռոյալթի վճարող հանդիսացողները, նախքան հաշվետու ժամանակաշրջանի (2012 թվականի) համար հաշվարկված ռոյալթիների վճարումը, 2012 թվականի յուրաքանչյուր եռամսյակի համար մինչև տվյալ եռամսյակի երրորդ ամսվա 15-ը ներառյալ, կատարում են ռոյալթիի կանխավճարային վճարումներ` 2011 թվականի ընթացքում մետաղական օգտակար հանածոների համար հաշվարկված բնօգտագործման վճարների և ռոյալթիների հանրագումարի մեկ երրորդի չափով: 
Հաշվի առնելով վերոնշյալը, հայտնում ենք, որ «Բնապահպանական և բնօգտագործման վճարների մասին» Հայաստանի Հանրապետության օրենքի 13.4-րդ հոդվածով սահմանված ռոյալթիի հաշվարկման բանաձևի կիրառումը 2012 թվականի ընթացքում վճարման ենթակա ռոյալթիների կանխավճարների վրա ազդեցություն չունի: Այդ բանաձևով հաշվարկված դրույքաչափը կիրառվելու է 2012 թվականի արդյունքներով՝ օրենքով սահմանված կարգով հաշվարկված ռոյալթիի հաշվարկման բազայի նկատմամբ: Ավելին, 2012 թվականի բյուջետային մուտքերի աճն ապահովելու համար, օրենքով նախատեսվել են 2011 թվականի ընթացքում հաշվարկված բնօգտագործման վճարների և ռոյալթիների հանրագումարի մեկ երրորդի չափով եռամսյակային կանխավճարներ: Հետևաբար, մեխանիզմի արդյունավետությունը և պետական բյուջեի եկամուտների վրա ազդեցության չափն ակնառու կլինի 2012 թվականի հաշվարկ-հաշվետվությունները ներկայացնելուց հետո:
Հարկ է նաև նկատի ունենալ այն հանգամանքը, որ «Բնապահպանական և բնօգտագործման վճարների մասին» Հայաստանի Հանրապետության օրենքի 13.2-րդ հոդվածին համապատասխան, 2012 թվականի հունվարի 1-ից ռոյալթի վճարողներ են համարվում ոչ միայն Հայաստանի Հանրապետության մետաղական օգտակար հանածոների հանքավայրեր շահագործողները, այլև մետաղի խտանյութ արտադրողները, որոնք մինչ այդ չեն հանդիսացել ոչ բնօգտագործման վճար և ոչ էլ ռոյալթի վճարողներ: 
2. Նախագծի տեղեկանք-հիմնավորման մեջ նշված է, որ օրենսդրական փոփոխությունների արդյունքում ներդրված ռոյաթին ծիծաղելի ցածր է և հիմնականում շահեկան է խոշոր ձեռնարկատերերի համար: Այս առումով հայտնում ենք, որ «Բնապահպանական և բնօգտագործման վճարների մասին» Հայաստանի Հանրապետության օրենքի 13.4-րդ հոդվածով սահմանված ռոյալթիի հաշվարկման բանաձևի համաձայն` տարեկան արդյունքներով ռոյալթիի հաշվարկման բազայի (իրացումից հասույթի) նկատմամբ կիրառվող ռոյալթիի դրույքաչափը հաշվարկելու համար ռոյալթիի նվազագույն 4 տոկոս դրույքաչափին գումարվում է շահույթի և իրացումից հասույթի ութապատիկի հարաբերության տոկոսային մեծությունը: Շահույթի և իրացումից հասույթի ութապատիկի հարաբերության տոկոսային մեծությունը սահմանվել է որպես ռոյալթիի նվազագույն դրույքաչափին ավելացվող` շահութաբերությունը հաշվի առնող բաղադրիչ, որը միաժամանակ հավասարակշռելու է բարձր և ցածր շահութաբերություն ունեցող հանքավայրերի համար ռոյալթիի բեռը: Այսպես, 10 տոկոս շահութաբերության դեպքում ռոյալթիի դրույքաչափը կկազմի 5,25 տոկոս, 20 տոկոս շահութաբերության դեպքում` 6,5 տոկոս, 25 տոկոս շահութաբերության դեպքում` 7,1 տոկոս, 30 տոկոս շահութաբերության դեպքում` 7,75 տոկոս, իսկ 40 տոկոս շահութաբերության դեպքում` 9 տոկոս: 
Հարկ է նկատի ունենալ, որ «Ընդերքն օգտակար հանածոների շահագործման նպատակով ուսումնասիրության և արդյունահանման համար տրամադրելու (կոնցեսիայի) մասին» 2002 թվականի նոյեմբերի 5-ի ՀՕ-440-Ն օրենքով սահմանված կարգով մետաղական օգտակար հանածոների արդյունահանումից ռոյալթիներ վճարվում էին միայն շահութաբերության 25 տոկոսը գերազանցող արդյունահանողները՝ այն էլ oգտակար հանածոյի համախառն հաշվարկային արժեքի 0.1 տոկոuի չափով` շահութաբերության նորմայի 25 տոկոuը գերազանցող յուրաքանչյուր 0.8 տոկոuի համար: 
Անհրաժեշտ է նկատի ունենալ, որ վերոնշյալ բանաձևում կիրառվում է շահույթը նախքան հարկումը, որը որոշվում է որպես ռոյալթիի հաշվարկման բազայի (արտադրանքի իրացումից հասույթի) և բացառապես «Շահութահարկի մասին» Հայաստանի Հանրապետության օրենքով սահմանված նվազեցումների դրական տարբերություն (ընդ որում բացառելով ֆինանսական գործունեության գծով ծախսերը և նախորդ տարիների հարկային վնասները): Միաժամանակ, ռոյալթիի հաշվարկման բազան արտադրանքի իրացումից հասույթն է, որը որոշվելու է Հայաստանի Հանրապետության կառավարության 2011 թվականի նոյեմբերի 29-ի «Ռոյալթիների հաշվարկման համար իրացումից հասույթի հաշվարկման կարգը հաստատելու մասին» N1901-Ն որոշմամբ հաստատված կարգով:
Նախագծով առաջարկվող տարբերակով ռոյալթիի դրույքաչափի հաշվարկման բանաձևում շահույթի և իրացումից հասույթի կրկնապատիկի կիրառման արդյունքում 10 տոկոս շահութաբերության դեպքում ռոյալթիի դրույքաչափը կկազմի 9 տոկոս, 20 տոկոս շահութաբերության դեպքում` 14 տոկոս, 25 տոկոս շահութաբերության դեպքում` 16,5 տոկոս, 30 տոկոս շահութաբերության դեպքում` 19 տոկոս, իսկ 40 տոկոս շահութաբերության դեպքում` 24 տոկոս:
Ինչ վերաբերում է միջազգային պրակտիկայում կիրառվող ռոյալթիի դրույքաչափերին, հարկ է նկատի ունենալ, որ կիրառության մեջ են ռոյալթիի հաշվարկման տարբեր եղանակներ (ադվալորային` վաճառված արտադրանքի արժեքից, հաստատագրված` արտադրանքի միավոր ծավալից կամ քաշից, շահույթից հաշվարկվող և այլն): Տարբեր երկրներում պինդ օգտակար հանածոների համար ռոյալթիի դրույքաչափերը տարբեր հանածոների համար սովորաբար տատանվում են 1 տոկոսից (ածուխ) մինչև 24 տոկոսի (ադամանդ) սահմաններում: Ընդ որում, համաձայն մեր կողմից կատարված ուսումնասիրությունների, նախագծի տեղեկանք-հիմնավորմամբ բերված նույն Ինդոնեզիայում 2012թ. դրությամբ ռոյալթիի դրույքաչափը սահմանված է պղնձի համար` 4 տոկոս, ոսկու համար` 3.75 տոկոս, արծաթի համար` 3.25 տոկոս, Ռուսաստանում պղնձի համար` 8 տոկոս, ոսկու համար` 6 տոկոս: Միաժամանակ, որպես օրինակ` Պերուում ռոյալթիի դրույքաչափերը սահմանված են 1-ից 12 տոկոս, Ավստրալիայում` 2.7-ից 7.5 տոկոս, Գանայում` 5 տոկոս: 
Հաշվի առնելով վերոնշյալը` գտնում ենք, որ առավել նպատակահարմար է հանքարդյունահանման ոլորտում հարկման համակարգի առաջարկվող փոփոխությունները քննարկել արդեն իսկ ներդրված հարկման համակարգի կիրառման առաջին արդյունքների (2012 թվականի արդյունքներով՝ 2013 թվականին) վերլուծության հիման վրա:
Օրենքի նախագիծը չի համապատասխանում «Իրավական ակտերի մասին» Հայաստանի Հանրապետության օրենքով սահմանված օրենդրական տեխնիկայի կանոններին:
Ելնելով շարադրվածից՝ Հայաստանի Հանրապետության կառավարությունը դեմ է ներկայացված օրենքի նախագծի ընդունմանը:
Միաժամանակ հայտնում ենք, որ, ներկայացված օրենքի նախագիծը Հայաստանի Հանրապետության Ազգային ժողովում քննարկելիս, հարակից զեկուցմամբ հանդես կգա Հայաստանի Հանրապետության ֆինանսների նախարար Վաչե Գաբրիելյանը:
Օրենքի նախագծի ընդունման դեպքում Հայաստանի Հանրապետության կառավարության որոշման կամ այլ իրավական ակտի ընդունման անհրաժեշտությունը բացակայում է:
Կից ներկայացվող փաստաթղթերում տրված է օրենքի նախագծի կարգավորման ազդեցության գնահատականը:


Հարգանքով`							ՏԻԳՐԱՆ ՍԱՐԳՍՅԱՆ

պրն. ԴԱՎԻԹ ՍԱՐԳՍՅԱՆԻՆ

Հարգելի պարոն Սարգսյան
Ի կատարումն Հայաստանի Հանրապետության վարչապետի ս.թ օգոստոսի 28-ի թիվ 02/10.1/12072-12 հանձնարարականի կետ 1-ի և ի լրումն ՀՀ ֆինանսների նախարարության ս.թ. սեպտեմբերի 4-ի թիվ 1/6.2-4/11549-12 գրության, ՀՀ ֆինանսների նախարարությունը ՀՀ էներգետիկայի և բնական պաշարների, ՀՀ արդարադատության, ՀՀ բնապահպանության, ՀՀ տարածքային կառավարման և ՀՀ էկոնոմիկայի նախարարությունների, ինչպես նաև ՀՀ պետական եկամուտների կոմիտեի հետ համատեղ քննարկել է Հայաստանի Հանրապետության Ազգային ժողովի պատգամավոր Հրանտ Բագրատյանի կողմից օրենսդրական նախաձեռնության կարգով ներկայացված «Բնապահպանական և բնօգտագործման վճարների մասին մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագիծը և հայտնում է հետևյալը:
1. Ըստ նախագծի տեղեկանք-հիմնավորման` 2011թ. դեկտեմբերյան օրենսդրական փոփոխությունները 2012թ. ոչ մի էական արդյունք չեն տվել, որի պատճառներից մեկը օրենքով ռոյալթիի դրույքաչափի որոշման համար սահմանված բանաձևն է: 
Այդ կապակցությամբ հայտնում ենք, որ 2012թ. հունվարի 1-ից ուժի մեջ են մտել «Ընդերքի մասին» ՀՀ նոր օրենսգիրքը և «Բնապահպանական և բնօգտագործման վճարների մասին» ՀՀ օրենքում փոփոխություններ և լրացումներ կատարելու մասին» 28.11.2011թ. ՀՕ-284-Ն օրենքը, ուժը կորցրած է ճանաչվել «Ընդերքն օգտակար հանածոների շահագործման նպատակով ուսումնասիրության և արդյունահանման համար տրամադրելու (կոնցեսիայի) մասին» 05.11.2002թ. ՀՕ-440-Ն օրենքը (որով սահմանված էին մետաղական օգտակար հանածոների արդյունահանումից վճարվող ռոյալթիները): «Բնապահպանական և բնօգտագործման վճարների մասին» ՀՀ օրենքով սահմանվել է ռոյալթին որպես արդյունահանված մետաղական օգտակար հանածոների և դրանց վերամշակման արդյունքում ստացված արտադրանքի իրացման համար բնօգտագործման վճարի տեսակ, որը ՀՀ մետաղական օգտակար հանածոների հանքավայրեր շահագործող և (կամ) մետաղի խտանյութ արտադրողների համար փոխարինելու է պինդ օգտակար հանածոների մարված պաշարների համար բնօգտագործման վճարին և մետաղական օգտակար հանածոների արդյունահանումից վճարվող ռոյալթիներին:
«Բնապահպանական և բնօգտագործման վճարների մասին» ՀՀ օրենքի 13.6-րդ և 13.7-րդ հոդվածներին համապատասխան` ռոյալթիի հաշվետու ժամանակաշրջան է համարվելու յուրաքանչյուր տարին (2012թ.-ից սկսած): Ռոյալթի վճարողները յուրաքանչյուր հաշվետու տարվա (առաջին անգամ 2012թ.) համար, մինչև հաշվետու տարվան հաջորդող տարվա (առաջին անգամ 2013թ.) ապրիլի 15-ը ներառյալ ռոյալթիների հաշվարկ-հաշվետվությունները պետք է ներկայացնեն հարկային մարմին: Միաժամանակ, օրենքի 13.8-րդ հոդվածին համապատասխան (հաշվի առնելով «Բնապահպանական և բնօգտագործման վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՕ-284-Ն օրենքի 6-րդ հոդվածով սահմանված անցումային դրույթները), մինչև 01.01.2012թ. գործող օրենսդրությանը համապատասխան ռոյալթի վճարող հանդիսացողները նախքան հաշվետու ժամանակաշրջանի (2012 թվականի) համար հաշվարկված ռոյալթիների վճարումը 2012թ. յուրաքանչյուր եռամսյակի համար մինչև տվյալ եռամսյակի երրորդ ամսվա 15-ը ներառյալ, կատարում են ռոյալթիի կանխավճարային վճարումներ` 2011թ. ընթացքում մետաղական օգտակար հանածոների համար հաշվարկված բնօգտագործման վճարների և ռոյալթիների հանրագումարի մեկ երրորդի չափով: 
Հաշվի առնելով վերոնշյալը, հայտնում ենք, որ «Բնապահպանական և բնօգտագործման վճարների մասին» ՀՀ օրենքի 13.4-րդ հոդվածով սահմանված ռոյալթիի հաշվարկման բանաձևի կիրառումը 2012թ. ընթացքում վճարման ենթակա ռոյալթիների կանխավճարների վրա ազդեցություն չունի, այդ բանաձևով հաշվարկված դրույքաչափը կիրառվելու է 2012թ. արդյունքներով օրենքով սահմանված կարգով հաշվարկված ռոյալթիի հաշվարկման բազայի նկատմամբ: Ավելին, 2012թ. բյուջետային մուտքերի աճն ապահովելու համար օրենքով նախատեսվել են 2011թ. ընթացքում հաշվարկված բնօգտագործման վճարների և ռոյալթիների հանրագումարի մեկ երրորդի չափով եռամսյակային կանխավճարներ: Հետևաբար, մեխանիզմի արդյունավետությունը և պետական բյուջեի եկամուտների վրա ազդեցության չափն ակնառու կլինի 2012թ. հաշվարկ-հաշվետվությունները ներկայացնելուց հետո:
Հարկ է նաև նկատի ունենալ այն հանգամանքը, որ «Բնապահպանական և բնօգտագործման վճարների մասին» ՀՀ օրենքի 13.2-րդ հոդվածին համապատասխան 2012 թվականի հունվարի 1-ից ռոյալթի վճարողներ են համարվում ոչ միայն ՀՀ մետաղական օգտակար հանածոների հանքավայրեր շահագործողները, այլև մետաղի խտանյութ արտադրողները, որոնք մինչ այդ չեն հանդիսացել ոչ բնօգտագործման վճար և ոչ էլ ռոյալթի վճարողներ: 
2. Նախագծի տեղեկանք-հիմնավորման մեջ նշված է, որ օրենսդրական փոփոխությունների արդյունքում ներդրված ռոյաթին ծիծաղելի ցածր է և հիմնականում շահեկան է խոշոր ձեռնարկատերերի համար: Այս առումով հայտնում ենք, որ «Բնապահպանական և բնօգտագործման վճարների մասին» ՀՀ օրենքի 13.4-րդ հոդվածով սահմանված ռոյալթիի հաշվարկման բանաձևի համաձայն` տարեկան արդյունքներով ռոյալթիի հաշվարկման բազայի (իրացումից հասույթի) նկատմամբ կիրառվող ռոյալթիի դրույքաչափը հաշվարկելու համար ռոյալթիի նվազագույն 4 տոկոս դրույքաչափին գումարվում է շահույթի և իրացումից հասույթի ութապատիկի հարաբերության տոկոսային մեծությունը: Շահույթի և իրացումից հասույթի ութապատիկի հարաբերության տոկոսային մեծությունը սահմանվել է որպես ռոյալթիի նվազագույն դրույքաչափին ավելացվող` շահութաբերությունը հաշվի առնող բաղադրիչ, որը միաժամանակ հավասարակշռելու է բարձր և ցածր շահութաբեր հանքավայրերի համար ռոյալթիի բեռը: Այսպես, 10 տոկոս շահութաբերության դեպքում ռոյալթիի դրույքա-չափը կկազմի 5,25 տոկոս, 20 տոկոս շահութաբերության դեպքում` 6,5 տոկոս, 25 տոկոս շահութաբերության դեպքում` 7,1 տոկոս, 30 տոկոս շահութաբերության դեպքում` 7,75 տոկոս, իսկ 40 տոկոս շահութաբերության դեպքում` 9 տոկոս: 
Հարկ է նկատի ունենալ, որ «Ընդերքն օգտակար հանածոների շահագործման նպատակով ուսումնասիրության և արդյունահանման համար տրամադրելու (կոնցեսիայի) մասին» 05.11.2002թ. ՀՕ-440-Ն օրենքով սահմանված կարգով մետաղական օգտակար հանածոների արդյունահանումից ռոյալթիներ վճարվում էին միայն շահութաբերության 25 տոկոսը գերազանցած արդյունահանողները, այն էլ oգտակար հանածոյի համախառն հաշվարկային արժեքի 0.1 տոկոuի չափով` շահութաբերության նորմայի 25 տոկոuը գերազանցող յուրաքանչյուր 0.8 տոկոuի համար: 
Անհրաժեշտ է նկատի ունենալ, որ վերոնշյալ բանաձևում կիրառվում է շահույթը նախքան հարկումը, որը որոշվում է որպես ռոյալթիի հաշվարկման բազայի (արտադրանքի իրացումից հասույթի) և բացառապես «Շահութահարկի մասին» ՀՀ օրենքով սահմանված նվազեցումների դրական տարբերություն (ընդ որում, բացառելով ֆինանսական գործունեության գծով ծախսերը և նախորդ տարիների հարկային վնասները): Միաժամանակ, ռոյալթիի հաշվարկման բազան արտադրանքի իրացումից հասույթն է, որը որոշվելու է ՀՀ կառավարության 29.11.2011թ. «Ռոյալթիների հաշվարկման համար իրացումից հասույթի հաշվարկման կարգը հաստատելու մասին» N1901-Ն որոշմամբ հաստատված կարգով:
Նախագծով առաջարկվող տարբերակով ռոյալթիի դրույքաչափի հաշվարկման բանաձևում շահույթի և իրացումից հասույթի կրկնապատիկի կիրառման արդյունքում 10 տոկոս շահութաբերության դեպքում ռոյալթիի դրույքաչափը կկազմի 9 տոկոս, 20 տոկոս շահութաբերության դեպքում` 14 տոկոս, 25 տոկոս շահութաբերության դեպքում` 16,5 տոկոս, 30 տոկոս շահութաբերության դեպքում` 19 տոկոս, իսկ 40 տոկոս շահութաբերության դեպքում` 24 տոկոս:
Ինչ վերաբերվում է միջազգային պրակտիկայում կիրառվող ռոյալթիի դրույքաչափերին, հարկ է նկատի ունենալ, որ կիրառության մեջ են ռոյալթիի հաշվարկման տարբեր եղանակներ (ադվալորային` վաճառված արտադրանքի արժեքից, հաստատագրված` արտադրանքի միավոր ծավալից կամ քաշից, շահույթից հաշվարկվող և այլն): Տարբեր երկրներում պինդ օգտակար հանածոների համար ռոյալթիի դրույքաչափերը տարբեր հանածոների համար սովորաբար տատանվում են 1 տոկոսից (ածուխ) մինչև 24 տոկոսի (ադամանդ) սահմաններում: Ընդ որում, համաձայն մեր կողմից կատարված ուսումնասիրությունների նախագծի տեղեկանք-հիմնավորմամբ բերված նույն Ինդոնեզիայում 2012թ. դրությամբ ռոյալթիի դրույքաչափը սահմանված է պղնձի համար` 4 տոկոս, ոսկու համար` 3.75 տոկոս, արծաթի համար` 3.25 տոկոս, Ռուսաստանում պղնձի համար` 8 տոկոս, ոսկու համար` 6 տոկոս: Միաժամանակ, որպես օրինակ` Պերուում ռոյալթիի դրույքաչափերը սահմանված են 1-ից 12 տոկոս, Ավստրալիայում` 2.7-ից 7.5 տոկոս, Գանայում` 5 տոկոս: 
Հաշվի առնելով վերոնշյալը` գտնում ենք, որ առավել նպատակահարմար է հանքարդյունահանման ոլորտում հարկման համակարգի առաջարկվող փոփոխությունները քննարկել արդեն իսկ ներդրված հարկման համակարգի կիրառման առաջին արդյունքների (2012թ. արդյունքներով 2013թ.-ին) վերլուծության հիման վրա:
Միաժամանակ, հայտնում ենք, որ ՀՀ կառավարության որոշման կամ այլ իրավական ակտի ընդունման անհրաժեշտությունը բացակայում է:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
 ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1.   ՀՀ ֆինանսների նախարար
             պարոն Վաչե Գաբրիելյանին (հավաք)
             ՀՀ տարածքային կառավարման նախարար, փոխվարչապետ
                         պարոն Արմեն Գևորգյանին
             ՀՀ արդարադատության նախարար
                         պարոն Հրայր Թովմասյանին
             ՀՀ բնապահպանության նախարար
                        պարոն Արամ Հարությունյանին
 ՀՀ էներգետիկայի և բնական պաշարների նախարար
            պարոն Արմեն Մովսիսյանին 
            ՀՀ էկոնոմիկայի նախարար
            պարոն Տիգրան Դավթյանին 
                   ՀՀ պետական եկամուտների կոմիտեի նախագահ
                        պարոն Գագիկ Խաչատրյանին
----------------------------------------------------------------------------- 
ՀՀ վարչապետի հանձնարարությամբ` խնդրում եմ քննության առնել և ներկայացնել եզրակացություն, նշելով կառավարության որոշման կամ այլ իրավական ակտի ընդունման անհրաժեշտության դեպքում դրանց ընդունման նախատեսվող ժամկետները:  Ժամկետ` 5 օր:

2. ՀՀ ֆինանսների նախարար 
                պարոն Վաչե Գաբրիելյանին (հավաք)
          ՀՀ աշխատանքի և սոցիալական հարցերի նախարար
                պարոն Արտեմ Ասատրյանին 
    ՀՀ առողջապահության նախարար
         պարոն Դերենիկ Դումանյանին
    ՀՀ արդարադատության նախարար
         պարոն Հրայր Թովմասյանին 
   ՀՀ բնապահպանության նախարար
         պարոն Արամ Հարությունյանին 
   ՀՀ էկոնոմիկայի նախարար
         պարոն Տիգրան Դավթյանին 
      --------------------------------------------------------------
        ՀՀ վարչապետի հանձնարարությամբ` խնդրում եմ քննության առնել և տալ ՀՀ օրենքի նախագծի կարգավորման ազդեցության գնահատականը։ Ժամկետ` 10 օր:

3. Տիկին Ամալյա Ենգոյանին
      տիկին Լիանա Հունանյանին
պարոն Արթուր Սարգսյանին
-------------------------------------------
        Խնդրում եմ ամփոփել եզրակացությունները և պատրաստել պատասխանի նախագիծ: Ժամկետ` 3 օր:

Դավիթ Սարգսյան


.......-ը .................-ի, 2011 թ.		հ/հ..........................
Կատարող. Պետրոս Քացախյան
Հեռ. 515731

ՆԱԽԱԳԻԾ
Պ-058-24.08.2012-ՏՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«ԲՆԱՊԱՀՊԱՆԱԿԱՆ ԵՎ ԲՆՕԳՏԱԳՈՐԾՄԱՆ ՎՃԱՐՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. Օրենքի 13.4 հոդվածի բանաձեւի հայտարարում  8 թիվը փոխարինել 2 թվով: 
Հոդված 2. Սույն օրենքն ուժի մեջ է մտնում 2013 թվականի հունվարի 1-ից: 



ՀԻՄՆԱՎՈՐՈՒՄ 

«Բնապահպանական եւ բնօգտագործման վճարներիմասին» ՀՀ օրենքում փոփոխություններ եւ լրացումներ կատարելու մասին» ՀՀ օրենքի նախագիծ 
Համաձայն Ֆինանսների նախարարի հուլիս ամսվա Կառավարության զեկույցի 2012 թ. հունվարի 1-ից գործող մետաղական հանածոների արդյունահանմամբ զբաղվող տնտեսվարող սուբյեկտների նոր մոդել` ռոյալթիի կիրառման 6 ամսում ՀՀ բյուջեն լրացուցիչ ստացել է շուրջ 4 միլիարդ դրամի եկամուտ: Ակներեւէ, որ դեկտեմբերյան փոփոխություններով օրենքը ոչ մի էական փոփոխության չի բերել: Դրա պատճառներից մեկը վերը նշված հոդվածում բանաձեւում առկա 8 թիվն է: 
Այսպիսով, հիմնավորման մի փաստարկը Օրենքի 13.4 հոդվածի բանաձեւում կիրառված թվերի հիմնավոր չլինելն է ՀՀ ԱՎԾ-ի կողմից ներկայացված մետաղական հանածոների եւ հանքարդյունաբերության համապատասխան արտադրության թվերի նկատմամբ: Հիմնավորման մյուս փաստարկը տարբեր երկրների փորձն է հանքարդյունաբերությունից կիրառվող ռոյալթիների չափի վերաբերյալ. Լիբիայում այն կազմում է 92$, Ինդոնեզիայում 82% ,Ռուսաստանի Դաշնությունում` 78%, Նորվեգիայում` 92%, ԱՄՆ (Ալյասկա) 60%`  եւ այլն:  (Տես. The Economist, November 3rd-9th 2007) 
Այսպիսով,  Հայաստանում կիրառվող ռոյալթին ծիծաղելի ցածր է   եւ հիմնականում  շահեկան է խոշոր ձեռնարկատերերի համար: Մինչդեռ ընդերքը հանրության ` ժողովրդի սեփականությունն է եւ դրանից ստացվող եկամուտները պետք է արդարացիորեն բաշխվեն:  




ՀՀ ՕՐԵՆՔԸ ԲՆԱՊԱՀՊԱՆԱԿԱՆ ԵՎ ԲՆՕԳՏԱԳՈՐԾՄԱՆ ՎՃԱՐՆԵՐԻ ՄԱՍԻՆ


	Հոդված 13.4.   
	Ռոյալթիի դրույքաչափը


 
Ռոյալթիի համար սահմանվում է ռոյալթիի հաշվարկման բազայի նկատմամբ արժեքային (տոկոսային) դրույքաչափ, որի մեծությունը որոշվում է հետևյալ բանաձևով`
 
R = 4 + [Շ/(Հx8)]x100, որտեղ`
R - ռոյալթիի դրույքաչափն է տոկոսով, 
Շ - շահույթն է նախքան հարկումը` դրամով: Այն որոշվում է որպես ռոյալթիի հաշվարկման բազայի և «Շահութահարկի մասին» Հայաստանի Հանրապետության օրենքով սահմանված նվազեցումների (բացառությամբ ֆինանսական գործունեության գծով ծախսերի և նախորդ տարիների հարկային վնասների) դրական տարբերություն,
Հ - արտադրանքի իրացումից հասույթն է` առանց ԱԱՀ-ի` դրամով:
(13.4-րդ հոդվածը լրաց. 28.11.11 ՀՕ-284-Ն)

